
KHUTBAH JUMAAT 
 

“KESIHATAN TUBUH BADAN MELALUI PENJAGAAN 
KEBERSIHAN MULUT” 

(1 September 2023M/ 15 Safar 1445H) 
___________________________________________________________________________________________________________________________ 
 

 هُدَحْوَ هُلّٰـلا َّلاإِ هَـٰلَإِ لاَ نْأَ دُهَشْأَ .دِيْمِحَـلْا نيِِّغَلْا هِلّٰـلِ دُمْحَـلْاَ ،هِلّٰـلِ دُمْحَـلْاَ
  .هُلُوْسُرَوَ هُدُبْعَ ادًَّمحَـمُ Cَدَيِّسَ َّنأَ دُهَشْأَوَ ، هُلَ كَيْرِشَ لاَ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Cَدِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْتمَُ لاَوَ هِتِاقَـُت َّقحَ هَلّٰـلا اوْقَُّـتاِ ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Marilah kita bersama-sama mempertingkatkan ketakwaan kepada 

Allah subhanahu wata'ala dengan melaksanakan segala perintah-

Nya dan menjauhi segala tegahan-Nya. Mudah-mudahan kita 

menjadi insan yang beriman dan bertakwa serta selamat di dunia dan 
selamat di akhirat.  
 

Khatib ingin mengingatkan para jemaah agar memberi sepenuh 

perhatian kepada khutbah yang akan disampaikan dan tidak 

melakukan perkara-perkara yang boleh menghilangkan pahala 

Jumaat seperti berbual-bual dan menggunakan telefon. Oleh itu, 

marilah kita bersama-sama mendengar dan menghayati khutbah 

yang bertajuk :  ‘Kesihatan Tubuh Badan Melalui Penjagaan 
Kebersihan Mulut' 

Kaum muslimin yang dirahmati Allah, 
Kebersihan adalah perkara yang sangat penting untuk kita amalkan  

bagi mewujudkan kehidupan yang sihat. Kebersihan bukan sahaja 

tertumpu pada tubuh badan, makanan, pakaian dan tempat tinggal 

malahan kawasan persekitaran kita juga perlulah bersih. Mulut 

adalah anggota badan yang penting juga memerlukan penjagaan 

dari aspek kebersihan. Komponen anggota mulut kita terdiri daripada 

rahang dan tulang, lelangit, lidah, pipi, gigi dan bukaan tekak. 

Semuanya berperanan penting dalam menjalankan fungsi mulut itu 

sendiri.  
 

Allah subhanahu wata'ala menjadikan mulut kita ini untuk kita 

menikmati kurniaan-Nya, merangkumi rezeki dari sudut pemakanan 

yang enak, menyatakan emosi kita kepada orang lain melalui 

pertuturan mulut dan ekspresi muka. Dengan mulut juga kita dapat 

menyatakan hasrat semasa bercakap dengan orang lain, malah 

dengan komunikasi yang baik juga kita dapat menyampai dan 

menuntut ilmu dengan lebih mudah. Mulut yang sihat terhindar dari 

risiko kehilangan gigi yang boleh menjejaskan fungsi pertuturan.  
 

Penjagaan kesihatan mulut juga merupakan sebahagian dari 

penjagaan kesihatan badan secara umum. Ini kerana, keadaan 

mulut boleh menjadi petanda kepada penyakit lain seperti perkaitan 

penyakit gusi dengan kencing manis dan petanda mulut pada pesakit 

Human Immunodeficiency virus (HIV). Perkaitan ini menjadikan 

sesuatu penyakit boleh dikesan awal dan rawatan awal boleh 

diberikan seterusnya boleh menyelamatkan seseorang itu daripada 

komplikasi-komplikasi disebabkan penyakit tidak dikesan dan 

dirawat pada peringkat awal. 
 

Walau bagaimanapun, ketahuilah bahawa masih kurangnya 

kesedaran masyarakat akan kepentingan menjaga kebersihan mulut 

yang boleh mengundang kepada penyakit-penyakit berkaitan 

dengan mulut dan gigi, seperti karies gigi/ gigi berlubang, penyakit 
gusi, kanser/ketumbuhan dalam mulut dan sebagainya. Oleh itu, 

adalah menjadi tanggungjawab kita untuk sama-sama menjaga 

kebersihan mulut, iaitu sama pentingnya dengan kebersihan diri, 

pakaian, tempat tinggal lebih-lebih lagi kebersihan hati dan jiwa. 

Sesungguhnya orang yang membersihkan dirinya adalah orang yang 

berjaya. Firman Allah subhanahu wata'ala dalam surah al-A’laa, ayat 

14:  

ق
َ

أ دْ
'

ف
ْ

ل
'

ت نمَ حَ
َ

/زَ
0ٰ  

Maksudnya: Sesungguhnya berjayalah orang yang - setelah 

menerima peringatan itu - berusaha membersihkan dirinya (dengan 

taat dan amal yang soleh), 
 

Kaum muslimin yang dirahmati Allah, 
Dalam mewujudkan suasana dan keadaan yang bersih, semua pihak 

perlu bersama-sama berganding bahu dan berperanan bagi 

memastikan diri sendiri, keluarga, masyarakat dan negeri dalam 

keadaan yang bersih dan sihat. Ketahuilah kurangnya kesedaran 

masyarakat akan kepentingan menjaga kesihatan mulut 

terutamanya amalan bersiwak atau memberus gigi.  

Bersiwak menurut bahasa ialah memberus gigi atau bersugi. 
Menurut syara‘ ialah menggunakan sesuatu kayu atau yang 

seumpamanya pada gigi dan sekitarnya untuk menghilangkan bau 

mulut dan yang seumpamanya dengan niat. Amalan memberus gigi 

adalah amalan Rasulullah sallallahu alaihi wasallam menurut hadith 

berikut: 

ل ((
'

لاوْ
َ

أ 
'

أ نْ
'

>عَ َّقشُ
'

أ 
=

?<َّم ِA لأ
ََ

ترْمَ
ُ

M دَنْعِ كِاوَِّسلاFِ مْهُ
=

لاصَ ِّل
َ

 )) ةٍ

Maksudnya: Sekiranya tidak membebankan umatku, aku akan 

memerintahkan mereka supaya bersugi setiap kali bersolat.” 
(Hadis riwayat Imam Abi Daud) 

 

Hadis tadi menjelaskan bahawa Rasullullah sallallahu alaihi 

wasallam sangat mementingkan kebersihan gigi dan mulut setiap 

kali sebelum solat.  
 

Banyak kelebihan memberus gigi setiap kali sebelum memulakan 

solat. Antaranya, ianya boleh menghindar kita dari terkena penyakit 

yang berkaitan dengan kebersihan mulut seperti karies gigi/ gigi 

berlubang dan penyakit gusi. Karies gigi ini menyebabkan sakit gigi 

yang sudah tentu menyukarkan seseorang daripada melakukan 

tugasan harian. Penyakit gusi pula selalunya disebabkan jangkitan 

pada gusi dan tulang gigi yang mengakibatkan struktur gusi dan 

tulang penyokong gigi ini menyusut seterusnya menyebabkan timbul 

masalah lain seperti gigi sensitif, bergoyang dan bernanah.  
 

Penyakit-penyakit gigi dan gusi ini juga sering menyebabkan bau 

mulut yang semestinya mengganggu hubungan sosial kita dengan 

orang lain. Bau mulut ini menyebabkan timbul perasaan kurang 

senang dan mengganggu kekhusyukan para jemaah lain semasa 

solat di masjid. Ibnu Umar radiallahu anhu meriwayatkan sebuah 

hadis yang bermaksud: 
 

Sesungguhnya, Rasulullah sallallahu alaihi wasallam pernah 

bersabda ketika dalam peperangan Khaibar, (( Sesiapa yang 

memakan dari pohon ini iaitu bawang putih maka janganlah dia 

memasuki masjid )). 
(Hadis riwayat Imam Muslim) 

 

Hadis ini menjelaskan bahawa kita amatlah dituntut agar tidak 

mengganggu jemaah lain semasa bersolat termasuklah dengan bau-

bauan yang kurang menyenangkan. 
 

Kesungguhan Rasulullah sallallahu alaihi wasallam dalam menjaga 

kebersihan mulutnya sangat terserlah kerana baginda sallallahu 

alaihi wasallam sentiasa mengutamakan kebersihan mulutnya 

semasa hendak berwudhu, solat dan membaca al Quran, ketika 

hendak tidur dan bangun, selepas memasuki rumah dan bangun 

solat malam. Ini sudah semestinya menjadi sunnah yang dituntut 

oleh Islam untuk kita mengamalkannya. Malahan, secara 

praktikalnya, kita berkumur semasa berwudhu dan ini jelas 

membuktikan amalan membersihkan mulut sebahagian dari tuntutan 

dalam Islam.  
 

Selain itu, apa yang penting, orang yang melakukan amalan yang 

baik ini akan mendapat keredaan Allah subhanahu wa ta’ala, seiring 

dengan maksud hadis berikut:  

(( Bersiwak itu boleh membersihkan mulut dan mendatangkan redha 

Allah )).  
(Hadis riwayat Imam Ahmad). 

 

Kaum muslimin yang dirahmati Allah, 
Walau bagaimanapun, angka daripada Tinjauan Kesihatan Pergigian 

Kebangsaan untuk Dewasa (NOHSA) 2010 di Malaysia 

menunjukkan bahawa secara umumnya lebih 80% rakyat Malaysia 

mengalami masalah karies gigi dan penyakit gusi peringkat awal. Ini 

menunjukkan kesedaran rakyat negara ini masih rendah terhadap 

kesihatan mulut. Perkara seperti ini jika tidak ditangani dari awal, 

sudah tentu akan membebankan diri, keluarga, masyarakat dan 

negara.  
 

Kementerian Kesihatan Malaysia, melalui Bahagian Kesihatan 

Pergigian, Jabatan Kesihatan Negeri Sarawak juga mengambil berat 

terhadap perkara ini, dengan menyediakan dasar-dasar penting 

dalam perancangan, pelaksanaan, pemantauan, penguatkuasaan 

program-program kesihatan gigi dan mulut untuk memastikan 

masyarakat kita sentiasa peka dengan tahap kesihatan mulut agar 

kesihatan mulut sentiasa terpelihara dan anggota masyarakat dapat 

mencapai satu tahap kualiti hidup yang optimum. Objektif ini tidak 

akan tercapai tanpa kerjasama yang baik di antara Kementerian 

Kesihatan Malaysia dengan masyarakat awam.  
 

Oleh itu, amalan membersihkan gigi dan mulut adalah salah satu 

amalan yang harus sentiasa ditekankan, seterusnya mengurangkan 

risiko masalah penyakit gigi dan mulut. Malah sebenarnya amalan 

memberus gigi dan mencuci mulut ini adalah sangat mudah untuk 

diamalkan jika dibandingkan dengan rawatan penyakit gigi dan mulut 

yang memerlukan komitmen masa dan wang ringgit. Alangkah 

baiknya, jika kita sama-sama menjaga kebersihan gigi dan mulut dan 

terhindar daripada penyakit-penyakit ini.  
 

Masyarakat juga perlu mengetahui bahawa pemeriksaan gigi dan 
mulut secara berkala boleh memanjangkan hayat gigi. Ketahuilah 

bahawa, tiada apa yang lebih baik melainkan gigi kita yang asli, 

kerana gigi asli masih mempunyai deria yang membantu kita dalam 

menikmati makanan dan minuman selain membantu dalam refleks 

pertahanan badan. Kualiti pencernaan adalah jauh lebih baik 

sekiranya mempunyai gigi dan mulut yang sihat, seterusnya akan 

memastikan kualiti nutrisi yang diterima oleh tubuh badan kita agar 

kesihatan tubuh badan terpelihara.  
 

Walau bagaimanapun, rawatan gigi palsu masih boleh membantu 

dalam mengembalikan fungsi mulut kita walaupun tidaklah sebaik 

gigi kita yang asal. Pemeriksaan gigi secara berkala dapat 

membantu mengesan penyakit mulut yang merbahaya seperti 

kanser mulut. Selain itu, banyak penyakit tubuh mempunyai tanda-

tanda yang mudah dikesan di dalam mulut. Pengesanan awal melalui 

pemeriksaan oleh doktor yang bertauliah dapat membantu 

keberkesanan rawatan bagi penyakit-penyakit tersebut.  
 

Oleh itu, adalah menjadi tanggungjawab kita semua bersama-sama 

menjaga kebersihan mulut pada setiap masa dan tempat. Jadikanlah 

sikap pembersih itu sebagai budaya atau amalan hidup seharian di 

mana juga kita berada agar kebersihan dan kesihatan kita, keluarga, 

masyarakat dan negeri sentiasa terjamin.  
 

Bagi mengakhiri khutbah, marilah kita bersama-sama menghayati 

firman Allah subhanahu wata’ala dalam surah al-Baqarah, ayat 151: 
 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
ّلَعُیوَ مُْكیكِّزَُیوَ اَنتَِٰـیاءَ مُْكیَْلعَ ا۟وُلْتَی مُْكنمِّ لاًوُسرَ مُْكیفِ اَنلْسَرَْأٓ امَكَ  بََٰـتكِلْٱ مُُكمُِ

ّلَعُیوََ ةمَكْحِلْٱوَ   نَومَُلعَْت ا۟وُنوُكَت مَْل اَّم مُكمُِ
Maksudnya: (Nikmat berkiblatkan Kaabah yang Kami berikan 

kepada kamu itu), samalah seperti (nikmat) Kami mengutuskan 

kepada kamu seorang Rasul dari kalangan kamu (iaitu Muhammad), 

yang membacakan ayat-ayat Kami kepada kamu, dan 

membersihkan kamu (dari amalan syirik dan maksiat), dan yang 

mengajarkan kamu kandungan Kitab (Al-Quran) serta Hikmat 

kebijaksanaan, dan mengajarkan kamu apa yang belum kamu 

ketahui. 
 

 تَِ?لآا نَمِ هِيْفِ ابمَِ مْكَُّ?إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَرََ!
 لىِوْـَق لُوْـُقأَ ،مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِلحَْا رِكْذِّلاوَ
 ،تِامَلِسْمُلْاوَ ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَهَ
 . مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

  

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ` دُمْحَـلْاَ .ِِّٰ` دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Cَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Cَدِيِّسَ ىٰلَعَ كْرcَِوَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف
 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ oَ بيَِِّّنلا ىلَعَ نَوُّلصَيُ هُتَكَئِلاَمَوَ ََّ̀ا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ Cَدِيِّسَ لِأٰ ىٰلَعَوَ دٍَّمحَـمُ Cَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Cَدِيِّسَ ىٰلَعَ كْرcَِوَ ،مَيْهِارَـْبإِ Cَدِيِّسَ لِأٰ ىٰلَعَوَ مَيْهِارَـْبإِ Cَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Cَدِيِّسَ ىٰلَعَ تَكْرcََ امَكَ ،دٍَّمحَـمُ Cَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Cَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ىضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ oَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  
 

Ya Allah, Ya Rahman, Ya Rahim! Berikanlah taufiq dan hidayat-Mu  

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 
Tuan Yang Terutama Yang di-Pertua Negeri Sarawak dan Tuan 

Yang Terutama Pemangku Yang di-Pertua Negeri Sarawak. 
 

Ya Allah! Kurniakanlah kami rezeki yang halal lagi diberkati, 

hindarilah kami dari sebarang bentuk gejala rasuah dan 

perlanggaran kepada peraturan dan undang-undang. Kurniakanlah 

keselamatan dan kesejahteraan, jadikanlah kami ummah yang 

berkualiti dan berintegriti demi mencapai negara yang aman dan 

makmur serta mendapat perlindungan-Mu, ya Allah.  

 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dalam aqidah, ibadah dan akhlak di bawah 

pegangan Ahli Sunnah Wal Jamaah. Limpahkanlah ke atas kami 

nikmat keselamatan, kesihatan dan keafiatan. Kurniakanlah 

kesembuhan kepada mereka yang diuji dengan penyakit-penyakit 

dan bebaskanlah negara kami daripada segala perkara yang tidak 

diingini dan wabak penyakit.  

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ oَ ينْمِأٰ

 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلcِْ رُمَُْ� اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ

 

 

 

 


